
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নাগবর্গ।

১০৫



সতত আলস্যপর মানব যখন

অত্যন্ত ভোজনপটু হয় অনুক্ষণ,

গৃহপুষ্ট স্থূলকায় শূকরের প্রায়

নিদ্রালু হইয়া ভূমে গড়াগড়ি যায়।

সেই মহামোহমুগ্ধ চিন্তাহীন নর

নানা কষ্টে পুনঃ পুনঃ লভে জন্মান্তর॥৬॥

যথেচ্ছগমনশীল ছিল যেই মন

আনিব স্ববশে তা’কে করিয়া দমন,—

প্রচণ্ড অঙ্কুশাঘাতে মাহুত যেমন

মদমত্ত করিবরে করয়ে দমন॥৭॥

সতত করহ চেষ্টা অপ্রমত্ত হ’তে,

স্বীয় চিত্তে কর রক্ষা কুকার্য্য হইতে।

পঙ্কলগ্ন হস্তী যথা নিজের উদ্ধারে

করে যত্ন, কর ত্রাণ দুস্থ আপনারে॥৮॥

বুদ্ধিমান ধীর সাধু সহায় সুজন

যদি তুমি লাভ কর সংসারে কখন,

